
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան`
Հայաստանի Հանրապետության կառավարությունը որոշում է.

1. <<Հայաստանի Հանրապետության 2016 թվականի պետական բյուջեի մասին>> Հայաստանի Հանրապետության օրենքի թիվ 1 հավելվածում կատարել վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի <<Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին>> N 1555-Ն որոշման NN 5 և 11 հավելվածներում կատարել փոփոխություններ ու լրացումներ` համաձայն  NN 1, 2 և 3 հավելվածների:

2. Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը 2016 թվականի առաջին կիսամյակում հատկացնել 30000.0 հազար դրամ՝ «Dasaran»  կրթական ծրագրի գործընթացը բնականոն կազմակերպելու նպատակով (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով): 

3. Հայաստանի Հանրապետության կրթության և գիտության նախարարին` սույն որոշման 2-րդ կետով նախատեսված գումարը «Նոր սերնդի դպրոց» հիմնադրամին տրամադրել նվիրաբերության պայմանագրի հիման վրա:

 4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը բխում է «Dasaran»  կրթական ծրագրի գործընթացը բնականոն կազմակերպելու պահանջներից: 

Ընթացիկ իրավիճակը և խնդիրները.

Dasaran» կրթական ծրագիրը գործում է 2009 թվականից՝ որպես էլեկտրոնային կրթական հարթակ: Այն նպատակ է հետապնդում տեղեկատվական տեխնոլոգիաների ներդրման միջոցով նպաստել Հայաստանում հանրակրթության ոլորտի արդիականացմանը, ծնող-ուսուցիչ-աշակերտ կապի ամրապնդմանը, ինչպես նաև թափանցիկ կառավարման արդյունավետության բարձրացմանը: Ծրագրի ուղիղ շահառու են հանդիսանում Հայաստանի բոլոր 1,345 հանրակրթական դպրոցները՝ ներառյալ 1,345 դպրոցի տնօրեն, 34,965 ուսուցիչ, 431,298 աշակերտ և շրջանավարտ, և 308,784 2-12-րդ դասարանների աշակերտների ծնողներ: Ծրագրի շրջանակներում մշակված և ներդրված էլեկտրոնային կառավարման գործիքները շահագործվում են նաև կրթության ոլորտի պատասխանատուների կողմից: Ծրագիրը իրականացնում է «Նոր Սերնդի Դպրոց» հասարակական կազմակերպությունը:


Ծրագիրը մշտապես գործել է անվճար հիմունքներով: Ծրագրի գործունեության ծախսածածկման հիմնական աղբյուր են հանդիսացել ՎիվաՍել-ՄՏՍ ընկերության ֆինանսավորումը՝ որպես գլխավոր հովանավոր (ամսական 5,236,360 ՀՀ դրամ), ինչպես նաև հիմնադիրների անձնական միջոցները: 2015թ. ապրիլ ամսից Վիվա-Սել ՄՏՍ ընկերությունը ամբողջությամբ դադարեցրել է ֆինանսավորումը, ինչը լուրջ խնդիրներ է ստեղծել ծրագրի արդյունավետության և հետագա զարգացման համար: 


2015թ. նոյեմբեր ամսին ծրագիրը ներկայացվել է Հայաստանի Հանրապետության Նախագահի ուշադրությանը և արժանացել նրա բարձր գնահատանքին: ՀՀ Նախագահին են ներկայացվել ինչպես ծրագրի ձեռքբերումները, այնպես էլ կազմակերպության առջև ծառացած ֆինանսական խնդիրները և դրանց բացասական ազդեցությունը ծրագրի կենսունակության և արդյունավետության վրա: 


Ծրագրի կենսագործունեությունը և շարունակական զարգացումն ապահովելու համար անհրաժեշտ գումարը կազմում է տարեկան շուրջ 60 մլն. ՀՀ դրամ: Այն ներառում է ծրագրի անխափան գործունեության համար այնպիսի տեխնիկական ապահովման կարողությունների զարգացում, ինչպիսիք են տվյալների բազայի անվտանգ պահպանման համար սերվերների ավելացում և նոր կարգավորումների ներդրում, ինչպես նաև նոր էլեկտրոնային գործառույթների ավելացում, ինչպիսիք են աշակերտների և ուսուցիչների համար միասնական աշխատանքային էլեկտրոնային գործիքների մշակում և ներդրում, որոնք առավել արդյունավետ կդարձնեն դասապատրաստումը աշակերտների համար և դասաուսուցման գործընթացը ուսուցիչների համար՝ էլեկտրոնային դաշտում արագ և մատչելի փորձի փոխանակման և մասնագիտական քննարկումների միջոցով:


Ներկայացվում են գործող հաստիքներն ու դրույքաչափերը և դրանց ավելացումը, ինչպես նաև ծրագրի իրականացման տարեկան բյուջեի ձևավորման հիմնավորումը:
Տվյալ բնագավառում իրականացվող քաղաքականությունը.
Գործող քաղաքականության փոփոխություն չի նախատեսվում: Իրականացվող քաղաքականությունն է՝ «Dasaran»  կրթական ծրագրի շրջանակներում Հայաստանի կրթական ոլորտում նոր մշակույթի և գիտելիքահեն  հասարակության ձևավորման  ապահովումը:
Կարգավորման նպատակը և բնույթը.

2016 թվականի առաջին 6 ամսվա համար «Dasaran»  կրթական ծրագրի գործընթացը բնականոն կազմակերպելու նպատակով անհրաժեշտ է հատկացնել 30000,0 հազար դրամ: Նախարարությունը առաջարկում է անհրաժեշտ գումարը տրամադրել ՀՀ 2016 թվականի պետական բյուջեի 09.02.02. «11.Մասնագիտացված հանրակրթական ուսուցում» ծրագրով նախատեսված միջոցների ակնկալվող խնայողություններից, որը պայմանավորված է «Ապարանի մարզառազմական վարժարան» ՊՈԱԿ-ի ուսումնական պրոցեսի ոչ լիարժեք իրականացման հետ: 
Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարության աշխատակիցները: 

Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում հնարավորություն կստեղծվի «Dasaran»  կրթական ծրագրի գործընթացը կազմակերպել պատշաճ մակարդակով:

Այլ տեղեկություններ.

«Նոր սերնդի դպրոց» հիմնադրամի գրությունը կցվում է: 
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
ԱՄՓՈՓԱԹԵՐԹ
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն  

	Առարկություններ չկան
	Ընդունվել է
	

	
	
	
	


 «Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:


